
ERTA YOSHDAGI BOLALARDA OVQATLANTIRISH KAMCHILIKLARI VA
KAMQONLIK BELGILARINING TAHLILI

Berdiyeva Xurshida Xasanovna, Amirqulova Mashhura Bobomurod gizi,
Shokirova Farida Jo rayevna
Toshkent tibbiyot akademiyasi. Toshkent, O zbekiston

Yangi tug’ilgan chaqalog ona qornidagi rivojlanish davrida onaning tanasidan olingan temir
zaxirasi bilan ta’minlangan bo’ladi. O’z qon shakllanishi tiziming nomukammaligi va jadal jismoniy
o ’sishi muddatida tug’ilgan chaqaloglarda 4-5 oyligida, erta tug’ilgan chaqaloglarda 3 oyligida
gonda gemoglobinning fiziologik pasayishi kuzatiladi.

Sun’iy va aralash oziglantirish anemiya ehtimolini oshiradigan xavf omillaridan biridir.
Aynigsa, gemoglobin yetishmovchiligi ko’krak suti va yoki sun’iy qo’shimchalar o’rnini 9-12
oylikkacha sigir, echki suti, bo’tqalar bilan almashtirish natijasida izchil rivojlanadi.
Bir yoshgacha bo’lgan bolalardagi kamqonlikning belgilari quyidagilarni o’z ichiga oladi:

-Terining rangsizligi, teri qatlamlari hali juda nozik bo’lganligi uchun terining «shaffofligi»,
«ko ’kimtirligin,

-Bezovta bo’lish, sababsiz yig'ilar;

-Uyquning buzilishi;

-Ishtahaning pastligi;

-Fiziologik va me’yoriy doiradan tashqgari soch to’kilishi;

-Tez-tez qayt qilish;

-Sekin vazn olishi;

-Avvaliga jismoniy, keyin psixologik rivojlanishdan ortda qolish, qgizigishning yo’qligi, qayta
tiklash kompleksining ifodalanmasligi va hokazo.

Bu yoshdagi bolalarning 0°ziga xos xususiyati — temirni juda yaxshi (70% gacha) o’zlashtira
olish qobiliyatidir, shuning uchun ko’p pediatrlar chagaloglardagi anemiyada dori-darmonlarga
ko’rsatma bermasdan, shunchaki bola ratsionini to’g’irlash, to’liq ona sutiga o’tkazishni belgilashadi.
Agar holat og’ir bo’lsa, yoshiga mos ravishda temir qo’shimchalari buyurilishi mumkin.

Og’ir anemiya darajalari tashxislanganda, uning rivojlanishi sabablari ovqat ratsionida emas,
balki kasalliklar, patologiya va bola organizmnining disfunksiyalarida bo’lishi mumkin. Anemiya
irsiy kasalliklar tomonidan ham chagqirilgan bo’lishi mumkin. Bolalardagi gemoglobin doimiy past
darajalarda bo’lsa, ushbu holatning asosiy sababchisini aniqlash va davolash kerak.

